
					এই পাতাটির মুদ্রণ সংশোধন করা প্রয়োজন। 
আত্মীয়সভা ও ব্রাহ্মসমাজপ্ৰতিষ্ঠা © ०१
জমি বিক্রয় হইয়াছিল। উক্ত সময়ের সহিত তুলনা করিলে এখন কলিকাতায় ভূমির মূল্য কত অধিক বৃদ্ধি হইয়াছে। ৩য়, ১২৩৬ সালের ২৮শে জ্যৈষ্ঠ, ইংরেজী ১৮২৯ সালের ৬ই জুন, উক্ত দলিল প্ৰস্তুত হইয়াছিল । ৪র্থ, ভেণ্ডার অর্থাৎ ষ্ট্যাম্পবিক্রেতার নাম, ব্ৰজমোহন দত্ত । ৫ম, বিক্রেতার নাম শ্ৰীকালীপ্রসাদ কর, তিনি সুতানুটিনিবাসী । ৬ষ্ঠ, দলিলদ্বারা ইহা প্ৰতিপন্ন হইতেছে যে, এখন যে স্থানের নাম জোড়াসাকো, যে সময়ে দলিল লেখা হইয়াছিল, তখন উক্ত স্থানকে সুতানুটী বলা হইত। অথবা, উভয় নামেই উক্ত স্থান পরিচিত ছিল । ৭ম, রামমোহন রায়ের নামের পূৰ্ব্বে দেওয়ান উপাধি বহিয়াছে, তখনও তিনি রাজা উপাধি প্ৰাপ্ত হন নাই । রাজা উপাধি প্ৰাপ্ত হইবার পূর্বে লোকে র্তাহাকে দেওয়ান রামমোহন রায় বলিত, তাহার বন্ধুগণ র্তাহাকে দেওয়ানজী বলিতেন । ৮ম, কেহ কেহ বলেন যে, রামমোহন রায়ের সময়ে ব্ৰাহ্মসমাজ শব্দের উৎপত্তি হয় নাই, ব্ৰহ্মসভা বলা হইত। সাধারণ লোকে উহাকে ব্ৰহ্মসভা বলিত বটে, এখনও অনেক লোকে ব্ৰহ্মসভা বলিয়া থাকে। কিন্তু এই দলিলে ব্ৰহ্মসমাজ শব্দ রহিয়াছে । ঐ ‘ব্রহ্মসমাজ” ক্ৰমে ‘ব্রাহ্মসমাজ” নামে পরিণত হইয়াছে। রামমোহন রায়ের সময়ে ব্ৰহ্মসভা বা ব্ৰহ্মসমাজ নাম ছিল ।
১৭৫১ শকের ১১ই মাঘ ( ১৮২৯ খ্ৰীঃ অঃ ) হইতে এই নূতন গৃহে সমাজের কাৰ্য্য আরম্ভ হইল। এক্ষণে উক্ত দিবসেই সাম্বাৎসরিক উৎসব হইয়া থাকে। প্ৰথমে কিছুদিন ভাদ্রমাসে সাম্বাৎসরিক উৎসব হইত, এবং তদুপলক্ষে বাবু দ্বারকানাথ ঠাকুর, বাৰু কালীনাথ মুনসী, ও বাবু মথুরানাথ মল্লিক ব্ৰাহ্মণ পণ্ডিতদিগকে নিমন্ত্ৰণ করিয়া আনিয়া বিহু অর্থ প্ৰদান করিয়া বিদায় করিতেন ।
মাঘের একাদশ দিবসে ব্ৰাহ্মসমাজ প্ৰতিষ্ঠার দিন, মণ্ট গোমেরি

		 এই পাতা শেষ সম্পাদিত হয়েছে ০৬:০৮টার সময়, ২৫ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

